
Létzebuerg, den 04/09/2020

Har President,

Sou wéi den Artikel 83 vun eisem Chambersreglement et virgesait, bieden ech
lech, dés parlamentaresch Fro un d’Ministere fir Mobilitéit & Bildung
weiderzeleeden.

Wéi am Reportage ,Touristen am éffentlechen Transport: Wéi Sardinnen an der Béchs?“ op
RTL de 25te Juli 2020 geschriwwe gouf, ginn et Kapazitéitsproblemer beim é&ffentlechen
Transport. Dat war zu enger Zait, wou ee Groussdeel vun de Leit op den éffentlechen
Transport verzicht hat an deen an der Summerpaus generell manner Passagéier ze
transportéieren hat. Enn August mierkt een allerdéngs erém, wéi d'Densitéit op de Stroossen
an am éffentlechen Transport zouhélt an d'Gestes Barrieres am Bus oder am Zuch net
émmer agehale kénne ginn.

An deem Zesummenhang wéilt ech de Ministeren dés Froe stellen:
1. Wéi héich gétt d'Ustiechungsgefor am éffentlechen Transport zu Létzebuerg evaluéiert?

2. Wéi gétt geplangt, fir de Schilertransport am September esou ze organiséieren, datt en
a korrekte sanitare Konditioune stattfanne kann? Falls dést net méiglech ass, firwat ass
een Decalage vun de Schoulstonnen, zum Beispill fir eeler Schiler, net als Optioun
zeréckbehale ginn?

Mat déiwem Respekt,

/l

GOERGEN Marc
Député

Gemeinsam Antwert vum Minister fir Mobilitéit an &ffentlech Aarbechten, vum Minister fir
Educatioun, Kanner a Jugend a vun der Gesondheetsministesch op d’parlamentaresch Fro N° 2769
vum 4. September 2020 zum éffentlechen Transport am Kader vun der Covid-19 Pandemie

De Reportage op RTL vum 25. Juli 2020 iwwer sougenannte Kapazitéitsproblemer beim éffentlechen
Transport war schonn e Sujet vun der parlamentarescher Fro N° 2593, wou de Minister fir Mobilitéit
an éffentlech Aarbechten a senger Antwert drop higewisen huet, dass et sech bei deem beschriwwene
Passagéierundrang op enger Buslinn haaptsadchlech ém Clienté vun enger eenzeler kommerzieller
Aktivitéit gehandelt huet.

Et kénnt an de Busse vum Schoultransport onbedéngt drop un, datt déi néideg sanitdar Moossname vun
all eenzele Schiiler befollegt ginn an datt jiddereen, och fir sech selwer ze schiitzen, d’Gestes-barriéren
anhalt. Et ass fir all Schiiler obligatoresch, wahrend der gesamter Dauer vum Transport, e sougenannte
Mond- an Nueseschutz unzehunn.

Beim Schoultransport handelt et sech meeschtens ém reng Schiilerfaarten, et sinn also ausser dem
Chauffeur keng erwuesse Persoune mat am Bus. De Rapport d’analyse “L’école face a la COVID-19 au
Luxembourg”, deen am August 2020 publizéiert gouf, huet gewisen, datt eng Transmissioun vu Kand
zu Kand an de Schoule rar ass. Deemno kénnen och net vill krank Schiiler an de Schoulbusse sétzen.
Wat den Transport am Zuch ugeet, sou ass et do eppes méi einfach fir e gewéssen Ofstand anzehale
wéi an engem Bus.

Den Educatiounsministéere hankt vum Mobilitéitsministere of, wat d’Organisatioun vun de
Schiilerfaarten ugeet. Well némmen eng bestémmten Zuel vu Bussen zur Verfiigung steet, ass et kaum
méiglech, en Decalage vun de Schoulstonne virzehuelen.

Beim Opdeele vun de Schiiler misste vill Faarte verduebelt ginn, wouduerch d’Zuel vun de Faarte géif
staark an d’Luucht goen. Esou vill Reserve souwuel vu Bussen ewéi vu Chaufferen ass leider net
disponibel. De Mobilitéitsministere kann héchstens punktuell, dat heescht wann et noutwenneg a
méiglech ass, vereenzelt Faarte verstderken. Dat selwecht géllt och fir den Zuchverkéier, wou am
Berdich vu materiellen a personelle Méiglechkeete reagéiert gétt, sou wéi et an der Antwert op déi
virdru genannte parlamentaresch Fro scho stoung.

Bei d'Organisatioun vun de Schiilerfaarte kénnt och nach de Schoulhoraire vun 30 oder méi
Wochestonnen, dee muss assuréiert ginn. Mir hunn elo e ganzt Schouljoer virun eis, an et muss
garantéiert ginn, datt all Schiiler sdin normale Schoulparcours ka suivéieren. Am Enseignement
général, awer besonnesch an der Formation professionnelle, sinn d’Schouldeeg schonns esou laang,
datt net un en Decalage vun den Unterrechtsstonnen ze denken ass.

Opgrond vun désen Erlduterunge gétt d’Planung vum Schiilertransport also net anescht gemaach wéi
déi Jore virdrun, also ass keng Verdueblung vun de Faarte virgesinn oder aner Mesuren ausser de
Geste-barrieren. Wann et punktuell néideg ass muss den Transportdepartement “le moment venu”
reagéieren.

